
C
hega ás nosas mans
o poemario Os ollos
de acibeche, de Ra-

fael Pintos Méndez (que
emprega o pseudónimo
de Wladimir Dragossán
para os seus quefaceres ar-
tísticos). Como nos infor-
ma a lapela do libro, este
pontevedrés é actor de
profesión, participando
en diferentes series e
programas, así como
en spots publicitarios
da Televisión de Gali-
za. Tamén se nos avisa
da estética do perso-
naxe que representa
un rol que, como moi-
tas veces acostuma a
acontecer, pode ser o
propio eu convertido
na fibra da máscara
que o oculta.

Un imaxina ao au-
tor nunha estampa cre-
puscular non ao modo
de Bela Lugosi, mais
como un Melvyn Dou-
glas, atildado en am-
bientes penumbrosos,
cousa que non casaba
co seu papel de galán
dos anos vinte. A poesía
de Rafael Pintos, pois,
quer amoldarse á perso-
naxe creada por el mes-
mo: crepuscular, de bai-
xo voo, atenta á ambien-

tación, mais
que posuidora
en si da forza
poética para
conlevala ou re-
creala.

O volume es-
tá dividido en se-
te partes. A pri-
meira, “Lamen-
tos e nostalxias”,
ten intención
amorosa; a se-
gunda, “Estam-
pas malencólicas”,
alberga gravuras
finiseculares; a
terceira, “Lem-
branzas e mágo-
as”, contén ilustra-
cións mariñeiras e
a omnipresente
Santa Compaña;
en “Estampas bu-
cólicas”, aparecen
pinturas do Lérez;

en “Semblanzas” fála-
se do tenro John Balan; en
“Noites da Caeira” lemos
os poemas máis góticos:
“O único que agoniza é a

cinza.”En “Aires da bisba-
rra” encontramos diverso
material poético onde
non faltan evocacións la-
bregas, indicios paisaxísti-
cos e versos descritivos.

No inicio desta rece-
sión sinalamos que o as-
pecto artístico do prota-
gonista desexa confun-
dirse coa súa estética: o
movemento gótico ro-
mántico. Polo primeiro, a
inclinación á tebra, aos
ámbitos opacos; polo se-
gundo, a perturbación
das fronteiras do onírico
coa realidade tanxíbel.
Creo que o magnífico
prólogo de X. Antón Cas-
tro nos sitúa perfecta-
mente diante dunha poe-
sía que expresa: “un sen-
tir sempre agónico, refor-
zando a situación exis-
tencial do eu ante o
mundo, ocultando a súa
fragmentación no erotis-
mo vago da cor que máis
ama, a cor da noite escura
da alma que ten vivido
como experiencia física e
como paradoxo dos seus
propios límites”.

PINTOS MÉNDEZ,
Rafael, Os ollos de
acibeche, Ed. do Castro,
Sada, 2005, 78 páxinas

Á
espera do seu pa-
samento, na ne-
boenta conciencia

de Antón Canzobre hai
un punto negro que a súa
mente se nega a revelar.

Narrado en terceira
persoa e en sintonía con
outras narracións teste-
muñais da Guerra Civil,
Manoel Riveiro Loureiro
(A Coruña, 1933) amosa
nesta noveliña, premio
Manuel Lueiro Rey de
Novela Curta de 2005, as
súas constantes narrati-
vas. Obsérvase de novo
esa tensión entre presente
e pasado, agora marcada
polas experiencias da
Guerra Civil e visualizada
desde unha perspectiva
ideolóxica que non por
iso lle resta credibilidade
narrativa á novela.

Ata a desco-
berta dese baldón
avergoñante, ape-
nas intuído pero
que se descobre
nas derradeiras
páxinas do libro,
a voz narrativa
prosegue teimuda
e ofrécenos a cró-
nica indivual, e
mesmo colectiva,
dunha época de
violencia, un pa-
sado de represión
e medo, capaz de
botar por terra os
máis altos valores
do ser humano.
Trátase dunha na-
rrativa fragmen-
tada, abalando
entre o presente e
o pasado mago-
ante na que o na-
rrador entra om-
niscientemente no
interior dos perso-
naxes para ofre-
cernos a súa pro-
pia visión dos
acontecementos, como
unha estratexia de pro-
curar un novo discurso
histórico.

Utilizando unha do-
bre estruturación tem-
poral, ese mundo narra-
tivo ofrécesenos en dous
planos integrados con
plena naturalidade na
procura do segredo final:
o presente máis inme-
diato intentando dialo-
gar co pasado para recu-
perar fragmentos dunha
memoria esnaquizada
polo paso do tempo e os
avatares ocorridos en
dous meses (xullo e
agosto) do ano 1936. O
personaxe central, An-
tón, vai definindo a súa
identidade na recupera-

ción desa memoria,
obrigado a conciliar as
múltiples contradicións
que o caracterizan. Unha
novela de interrogación
testemuñal que non por
iso deixa de lado a capta-
ción do clima vivido ne-
se período negro da nosa
historia. Asistimos a un-
ha sublevación que veu
dar en guerra sangui-
ñenta e cruel, no recinto
do Arsenal de Ferrol, tras
ser nomeado o protago-
nista cabo de mar no
cruceiro “Almirante Cer-
vera.” Os ataques á Casa
do Concello, sendo alcal-
de Xaime Quintanilla,
polos falanxistas de Fe-

rrol; as loitas encar-
nizadas

entre as
unidades

sublevadas e as
que seguen na fi-

delidade á República;
as fuxidas, ocultamentos
e outras experiencias vi-
vidas polos sobreviventes
da Guerra Civil están
postas de manifesto nes-
ta lectura exaltada e á vez
desacougante, na que se
describen eses dous me-
ses (xullo e agosto) de
traxedia e paixón, de co-
vardía e heroísmo. Quizá
o seu valor sexa, nesa su-
cesión rápida de estam-
pas, ser capaz de mos-
trarnos con sinxeleza e
vigor, tras a desorde e o
desconcerto desa suble-
vación, as pegadas aní-
micas nun ser con re-
morsos.

RIVEIRO LOUREIRO,
Manoel, Xullo-Agosto, Ed.
Sotelo Blanco, Santiago,
2006, 136 páxinas

C
onfírmase, desde
hai un tempo para
acó, o crecente e re-

novado interese que susci-
ta a figura e mais a obra de
Álvaro de las Casas entre
nós. Velaí como, nesa liña
ascendente que preten-
de pór ao día e calibrar
con equilibrio a achega
literaria que nos foi dei-
xando, sitúanse, por
exemplo, a monografía
de F. Abeijón, a reedi-
ción anotada do poema-
rio Sulco e vento, a edi-
ción prologada e facsi-
milar da súa peza teatral
Matria e, xaora, o eluci-
dador traballo de Uxío-
Breogán Diéguez titula-
do Álvaro de las Casas.
Biografía, documentos e
epistolario.

A estes traballos úne-
selles arestora a reedición,
igualmente facsimilar, dun
volume do autor ourensán
que resultaba na práctica
de imposible acceso como
foi o seu Cancionero popu-
lar gallego, orixinalmente
publicado en Santiago de
Chile no ano 1939. Esta
plausible e feliz recupera-
ción éo aínda máis pola
presenza dun completo e
rigoroso limiar a cargo do
profesor e crítico Armando
Requeixo, especialista con-
trastado en cuestións vin-

culadas coa literatura
p o p u l a r
de tradi-
ción oral,
quen nos
conduce
axilmente
por unha
análise da
recupera-
ción do
noso acer-
vo literario
oral no pe-
ríodo que
vai de 1900
a 1939 -que
adoita divi-
dirse nos
chamados
período das
Irmandades
e o da Época
Nós-, debru-
zándose ase-
made na ori-
xe concreta
deste libro e
naqueles ele-
mentos que
alicerzan e ex-
plican a súa
publicación,

alén de ofrecer un-

ha cumprida análise dos
textos que De las Casas es-
colmara e agrupara baixo
os epígrafes de “Roman-
ces”, “Varios, “Cantares de
danza” e “Desafío”. Este tra-
ballo converte de seu as pá-
xinas preliminares nun pa-
so obrigado para avaliar ca-
balmente o que significou o
Cancionero na bibliografía
de Álvaro de las Casas, mais
tamén no ámbito da litera-
tura de tradición oral.

En definitiva, ao indis-
cutible interese deste libro
polo seu valor histórico e
documental engádese ade-
mais aquel que posúe co-
mo achega relevante e pu-
blicitaria do noso corpus
literario popular, até o de
agora ben pouco coñeci-
do, editado fóra de Galicia
e moi ao pouco de con-
cluír a Guerra Civil.

Como é ben sabido,
aínda hai outra obra de
Álvaro de las Casas á es-
pera de ser exhumada ou
reeditada. Oxalá que esta
proposta que hoxe nos
ocupa sexa un modelo
que alente a porfiar ese
camiño.

CASAS, Álvaro de las,
Cancioneiro Popular
Galego, Ed. Follas Novas,
Santiago, 2005, 63 páxinas

